
Genetikaren legeak hankaz gora geratu dira ikerketa saguetan 

RNA Azido Erribonukleikoak ezaugarri genetikoen transmisioan duen eraginaz ohartarazi dute adituek 
Arantxa Iraola 

Herentzia genetikoaren ohiko legeak apurtzeko gai dira zenbait animalia. Laboratorioan egindako ikerketetan, ustez sortu behar ez zuten ezaugarriekin sortu diren saguak ikusi dituzte zientzialariek, harrituta. Ikerketa Frantziako Ikerketa Medikuen Institutuan egin dute, beste hainbat aditurekin batera, eta Nature aldizkarian egin dute publiko. Hori guztia ulertzeko gakoa RNA Azido Erribonukleikoan dagoela iradoki dute. 

Baina ikusi dutenetik ondorio irmoegirik ez dute atera oraindik. Ikertzen jarraitu behar dela diote. Minoo Rassoulzadegan genetistak, berak zuzendu du ikerketa, aurkikuntza aurrera urrats arrunt garrantzitsuen iturburua izan daitekeela iradoki du: «Akaso honek elkarrengandik hain ezberdinak zergatik garen ulertzen lagunduko digu». 

Landareetan antzeko fenomenoak ikusiak zituzten zientzialariek, baina animalietan inoiz ez. Nolanahi ere, egindako esperimentua berriro errepikatzeko asmoa dute zientzialariek, badaezpada ere. 

KIT GENEAREKIN JOLASEAN. Ikertzaileek Kit genean moldaketak eginez egin dute aurkikuntza. Saguen ilearen kolorean eragin zuzena du gene horrek, eta, arrunt erabilgarria izaten da ikerketarako, begien bistaz erraz ikusten baitira egindako moldaketa genetikoen emaitzak. 

Kit genea eta haren mutazio bat zuten saguak hazi zituzten ikertzaileek, elkarrekin. Ondoren, haien kumeekin zer jazo zen aztertu zuten. Bi gene mutatu zituzten saguak jaio eta berehala hil ziren. Gene bat mutatua eta bestea normala zuten saguek, teorian, isats tantoduna behar zuten; eta, bi gene normal zituztenek, berriz, tantorik gabekoa. Azken horiek ere tantodun isatsa zutela ikusi zuten, ordea, eta horrek eragin die harridura ikertzaileei: «Zur eta lur geratu ginen hori ikusi genuenean». 

RNA MOLEKULAK. Gene mutanteek RNA ugari sortzen dutela pentsatzen dute ikertzaileek, eta RNAren molekula mezulariak saguen hazian pilatzen direla, baita gene mutaziorik ez duten saguetan ere. Antza, hor dago oraindik ere ondo ulertzen ez dituzten konbinaketa genetikoen zioa. Lehendik ere ezaguna da aurreko belaunaldien ezaugarri genetikoak agertzen direla zenbaitetan, «gogoratu» egiten 

datua 1856 

Heredentzia genetikoaren oinarriak jartzeko lehen urratsak 1856. urtean egin zituen Johan Gregor Mendel (1882-1884) ikertzaileak. Ilarrak ikertzen Ðhainbat gurutzaketa mota saiatu zituenÐ egin zituen aurkikuntzarik handienak, eta mugarria jarri zuen zientziaren historian. Hamarkada askotan erreferentzia izan dira hark aurkitutako lege genetikoak. Orain, salbuespenen garaia iritsi da. 

